
Raad met jou

erk is skaars, dit weet
ons almal. Al hoe meer
mense is daarop aange-
wys om hul eie potjie te
krap. En dan wil Jan
Taks ook nog 'n hap daarvan vat. Ons
kyk vandag na wat die wet toelaat, sodat
ons dalk sy hap kleiner kan maak en jou-
ne groter.

Mikro-ondernemings

As ek so om my kyk, dan sien ek werk-
tuigkundiges wat uit hul motorhuise
werk, mense wat tuisgebak doen en so
meer om ’'n inkomste te verdien. Hetsy
om die wolf van die deur af te hou, of
omdat hulle wil.

Ons praat dus hier spesifiek van mikro-
ondernemings. As jy so 'n mikro-onder-
neming bedryf, het jy 'n keuse met jou
belasting. Dit kan gedoen word binne die
raamwerk van wat ek sal noem normale
belasting op belasbare inkomste. Of daar
kan gebruik gemaak word van die toege-
wing in die wet om belas te word op be-
lasbare omset.

Dis belangrik om net eers te verstaan
dat alle klein ondernemings ongelukkig
nie kwalifiseer as 'n mikro-onderneming
nie. Beroepe soos joernalistiek, boekhou-
ding, sport, argitektuur en eiendoms-
agente tel onder die wat nie kwalifiseer
nie.

Voordat ek lesers dalk verveel met die
reéls en die vereistes, hier is eers die be-
lastingvoordele. Ek meen dit behoort al-
mal te prikkel om verder te lees.

Sedert 1 Maart vanjaar betaal kwalifise-
rende ondernemings belasting op hul be-
lasbare omset teen die volgende koerse.
Tot by R335 000 se omset, RO,00 belas-
ting en 1% op die bedrag daarbo tot by
R500 000. Dan teen 2% op die bedrag
tussen R500 001 en R750 000 en bo dit
teen 3%. Die boonste perk om te kwalifi-
seer vir die omsetbelasting is R1 miljoen.

Jy kan 'n mikro-onderneming bedryt in
'n maatskappy, of beslote korporasie as
jy wil, maar met die voorwaarde dat al
die aandele, of ledebelang, deur natuurli-

Met n mikro-onderneming kan jy kies om
belas te word op belasbare omset

ke persone besit word. Dit sal dus nie
kwalifiseer as 'n trust die maatskappy be-
Sit nie.

Natuurlike persone wat sake doen as
alleeneienaars, of in 'n vennootskap, sal
eweneens kan kwalitiseer.

Wat behels belasbare omset?
Dit is eerstens alle bedrae ontvang deur
die bedryt van die saak. Verder sluit dit
ook in 50% van bedrae ontvang uit die
verkoop van kapitaalbates. Die normale
basiskoste, wat gebruik word om die
“wins” te bereken vir die doel van kapi-
taalwinsbelasting (KWB), is nie ter sake
nie.

'n Mikro-onderneming is eintlik heelte-
mal vrygestel van KWB op voorwaarde
dat geld wat ontvang word uit die ver-

koop van kapitaalbates wat gebruik word
in die onderneming, nie meer is

as R1,5 miljoen oor ’'n driejaartydperk
nie.

Beleggingsinkomste, byvoorbeeld ren-
te- of huurinkomste, word in die geval
van ‘n maatskappy of beslote korporasie
ingesluit in die belasbare omset waarop
belasting gehet word. In die geval van in-
dividue wat 'n mikro-onderneming be-
dryt, word beleggingsinkomste by daar-
die persoon se bruto inkomste gevoeg en
sal dus uitgesluit wees van die onderne-
ming se belasbare omset.

Wat die laaste punt duidelik stel, is dat
jy 'n stewige klompie geld op belegging
kan hé en steeds 'n mikro-onderneming
kan bedryf waar jy atsonderlik belas
word op omset teen die laer koerse, son-

der dat jou beleggingsgroei jou inkomste
uit die onderneming negatief sal bein-
vloed. Ek dink hier veral aan afgetrede-
nes wat 'n ekstra geldjie wil of moet ver-
dien, wat afsonderlik hanteer kan word
van hul aftreebeleggings.

Kwalifiseer jy?

Om af te sluit, hier ’'n kitstoets om te sien
of jou mikrosaak kwalitiseer vir omsetbe-
lasting:

M Is jou jaarlikse omset minder as
R1 miljoen? Ja

M Is jy 'n persoonlike diensverskaftter
(Ek het verlede jaar Februarie hieroor ge-
skryt; my rubrieke is op Netwerk24), of
lewer jy ’'n professionele diens? Nee

M Is die mikro-onderneming 'n ven-
nootskap waarin al die vennote natuurli-
ke persone is? Ja

B As die mikro-onderneming 'n ven-
nootskap is, is van die vennote betrokke
in 'n ander vennootskap? Nee

M Is al die aandeelhouers in die maat-
skappy of ledebelange in die beslote kor-
porasie natuurlike persone? Ja

B Het enige aandeelhouer of lid van
die beslote korporasie aandele of 'n lede-
belang in enige ander maatskappy of be-
slote korporasie (daar is uitsonderings,
byvoorbeeld aandele in 'n maatskappy
wat op die JSE gelys is). Nee

M Is die mikro-onderneming se inkom-
ste uit beleggings, of uit die lewer van 'n
professionele diens, meer as 20% van die
totale inkomste van die saak? Nee

Bl Sal die inkomste uit kapitaalbates
wat van die hand gesit word in die belas-
tingjaar waarin jy dit wil registreer as mi-
kro-onderneming en die voorafgaande
twee belastingjare meer wees as R1,5 mil-
joen? Nee

M Is die finansi€le jaareinde van die
onderneming die laaste dag van Februa-
rie elke jaar? Ja

Die doel van hierdie onderwerp van-
dag was om lesers wat 'n klein saak be-
dryf, of een wil begin, in te lig oor die
opsie om dalk minder belasting te moet
betaal. Dit is nie om 'n aanbeveling te
maak nie.

Belasting is 'n baie ingewikkelde on-
derwerp. Wat die een pas, gaan nie
noodwendig die ander pas nie. Praat lie-
wer eers met ‘n kundige belastingprakti-
syn voor Jy jouself dalk in die voet skiet.
B Nico van Gijsen, ’n gesertifiseerde fi-
nansiéle beplanner en belastingpraktisyn,
is besturende direkteur van Finlac en ’n
lid van Fisa. Lesers kan navrae aan hom
stuur deur te skryf aan Raad met jou
Rande, Posbus 8422, Johannesburg 2000
of nico@finlac.com; Twitter: @Nicovangij-
sen.

